
Neusvajanje Zakona o visokom
obrazovanju  predstavlja
izdaju studenata
Ured Visokog predstavnika, Misija OSCE-a u BiH, Svjetska banka
i Vijeće Evrope izražavaju svoje žaljenje zbog neusvajanja
Zakona  o  visokom  obrazovanju  u  dogovorenom  roku  i  ističu
nesretne  gubitke  koji  su  počeli  i  koji  će  se  nastaviti
povećavati.

Političari u državnom parlamentu odugovlače usvajanje Zakona
koji će, ako i kada bude usvojen, uvrstiti BiH u evropski
prostor visokog obrazovanja. Time oni uskraćuju priliku svakom
studentu da steknu kvalifikacije u BiH koje bi bile priznate
širom Evrope i, nakon današnje odluke Svjetske banke, ova
zemlja  je  njihovim  okolišanjem  izgubila  milione  dolara
međunarodne  pomoći.  Univerziteti  u  BiH,  koji  su  u  teškoj
situaciji, su uskraćeni sada za 12 miliona američkih dolara –
ekvivalent  od  1.7  miliona  američkih  dolara  za  svaki
univerzitet  u  ovoj  zemlji.

Ovo je udarac budućnosti BiH. Također, ukoliko oni zastupnici
koji  su  protiv  zakona  ne  promjene  svoj  stav  i  ne  stave
interese građana na prvo mjesto, oni će samo ubrzati već sada
ozbiljan egzodus motivisanih i ambicioznih mladih ljudi iz BiH
u zemlje Evrope i dalje, gdje su kriteriji i standardi koji su
uključeni u Okvirni zakon već na snazi.  Također, oni će
ugroziti povratak veoma obrazovanih, visoko posvećenih mladih
diplomaca koji su odlučili da se vrate u svoju zemlju kako bi
doprinijeli njenoj reformi, jer im neće biti omogućeno da
zatraže  odgovarajuće  priznanje  njihovih  diploma  stečenih  u
inostranstvu,  nasuprot  onome  što  je  predviđeno  Okvirnim
zakonom. To bi značilo odbijanje posvećenosti prema reformi
obrazovanja na koju su se obavezale vlasti, uključujući HDZ.

To bi osudilo i univerzitete u ovoj zemlji, koje finansiraju
porezni  obveznici,  na  dugotrajnu  inferiornost  i  rastuću
irelevantnost,  proizvodeći  diplomce  čije  diplome  neće  biti
smatrane kredibilnim izvan granica BiH.

Izbor  je  jednostavan:  ili  će  BiH  krenuti  naprijed,  bez
odlaganja, prema koherentnom, tolerantnom i naprednom javnom
sistemu visokog obrazovanja ili će njeni mladi ljudi sa svojim
porodicama i nastavnicima iz čitave BiH nastaviti da plaćaju
cijenu koja se zbog ovog neuspjeha samo povećava. 

Budućnost obrazovanja u BiH leži u rukama državnog parlamenta.
Oni nose tešku odgovornost i morati će pojasniti zašto buduće
šanse i prilike svakog studenta u BiH drže kao taoce.


